
 وانه‌ی 6 :  په‌رستگای خودا پیرۆزه‌، ئه‌ویش ئێوه‌ن!

1.  له‌‌ نوێژ بۆ خودا ده‌ست پێ بكه‌ن: ستایش، شكۆپێدان، سوپاسی خوا كردن، خواپه‌رستن، داواكردنی بۆ ئامۆژگاری ده‌رباره‌ی‌ ئه‌م وانه‌كه‌


2.  گۆرانی نوێ فێری بكه‌ن.

هه‌ر تۆ پیرۆزی

خۆشم ده‌وێی

3.  له‌ گۆرانی ڕابوردوو بیربكه‌نه‌وه.

له‌ ژێر خاچ دا كڕنۆش ئه‌به‌م

بانگی تاوت ده‌كه‌ین

4.  له‌ به‌ندی ڕابوردوو بیربكه‌نه‌وه.

په‌ترۆس1 2: 20  20 به‌ڵام ئه‌گه‌ر هه‌ڵه‌تان كرد و لێتان درا و به‌رگه‌تان گرت، ئه‌مه‌ چ شانازییه‌كه‌؟ بۆیه‌ ئه‌گه‌ر چاكه‌ بكه‌ن و له‌ ئازاردا به‌رگه‌تان گرت، ئه‌مه‌ جێی ستایشه‌ له‌لای خودا.

5.  ئایه‌ به‌رپرسیاری ڕابوردوون ده‌كرد؟ (بجێی خه‌شت؟)  دۆعای باش بۆ دوژمنی بكه و داوای لێخۆشبوونی بكه‌.

‌6.  كیتابی پیرۆزی خوێندنه‌وه‌ و لێكۆڵینه‌وه‌.

كۆرنسۆس 1  3: 1-23  1 خوشكان، برایان، نه‌متوانی وه‌ك بۆ ڕۆحییانی قسه‌تان بۆ بكه‌م، به‌ڵكو وه‌ك بۆ جه‌سته‌ییه‌كان، وه‌ك بۆ ساوایان له‌ مه‌سیح‌دا. 2 شیرم ده‌رخوارد دان نه‌ك خواردن، چونكه‌ هێشتا تواناتان نه‌بوو، ئێستاش تواناتان نییه‌. 3 چونكه‌ هێشتا جه‌سته‌یین. كه‌ ئیره‌یی و ناكۆكی له‌نێوانتان‌دا هه‌بێت، ئایا جه‌سته‌یی نین و ته‌نها وه‌ك مرۆڤ ناژین؟ 4 چونكه‌ كاتێ یه‌كێك ده‌ڵێت: (من هی پۆڵۆسم)، ئه‌وی دیكه‌: (من هی ئه‌پۆلۆسم)، ئایا هێشتا مرۆڤانه‌ نین؟ 


5 ئیتر ئه‌پۆلۆس چییه‌؟ پۆڵۆس چییه‌؟ ته‌نها خزمه‌تكارن، به‌هۆی ئه‌وانه‌وه‌ باوه‌ڕتان هێناوه‌ - وه‌ك خوداوه‌ند به‌ هه‌ر یه‌كێكی داوه‌. 6 من چاندم و ئه‌پۆلۆس ئاوی دا، به‌ڵام خودا بوو گه‌شه‌ی پێ‌كرد. 7 ئیتر نه‌ چێنه‌ر شتێكه‌ و نه‌ ئاودێر، به‌ڵكو خودا كه‌ گه‌شه‌ی پێ ده‌كات. 8 چێنه‌ر و ئاودێر یه‌كن، هه‌ریه‌كه‌ به‌گوێره‌ی ماندووبوونی خۆی كرێی خۆی وه‌رده‌گرێت. 9 جا ئێمه‌ هاوكاری خوداین، ئێوه‌ش كێڵگه‌ی خودا و خانووی خودان. 


10 به‌گوێره‌ی ئه‌و نیعمه‌ته‌ی خودا پێی‌داوم، وه‌ك ئه‌ندازیارێكی دانا بناغه‌م دانا و یه‌كێكی دیكه‌ له‌سه‌ری بنیاد ده‌نێت. به‌ڵام با هه‌ریه‌كه‌ ئاگادار بێت چۆن له‌سه‌ری بنیاد ده‌نێت. 11 كه‌س ناتوانێت بناغه‌یه‌كی دیكه‌ دابنێت له‌ پاڵ ئه‌وه‌ی دانراوه‌، كه‌ عیسای مه‌سیحه‌. 12 به‌ڵام ئه‌گه‌ر یه‌كێك له‌سه‌ر ئه‌و بناغه‌یه‌ زێڕ، زیو، به‌ردی گرانبه‌ها، دار، پووش یان كا، بنیاد بنێت، 13 كاری هه‌ر یه‌كێك ده‌رده‌كه‌وێت، چونكه‌ ڕۆژ ئاشكرای ده‌كات، له‌به‌ر ئه‌وه‌ی به‌ ئاگر ئاشكرا ده‌كرێت و ئاگر تاقی ده‌كاته‌وه‌ كه‌ كاری هه‌ر یه‌كێك چۆنه‌. 14 ئه‌گه‌ر كاری یه‌كێك بمێنێته‌وه‌ كه‌ له‌سه‌ری بنیادی ناوه‌، ئه‌وا پاداشت وه‌رده‌گرێت. 15 ئه‌گه‌ر كاری یه‌كێك سووتا ئه‌وا زیانی پێ‌ده‌گات، خۆی ڕزگاری ده‌بێت، به‌ڵام وه‌ك یه‌كێك له‌ ناو ئاگر هه‌ڵات. 


16 ئایا نازانن ئێوه‌ په‌رستگای خودان و ڕۆحی خوداتان تێدا نیشته‌جێیه‌؟ 17 ئه‌گه‌ر یه‌كێك په‌رستگای خودا وێران بكات، خودا وێرانی ده‌كات. چونكه‌ په‌رستگای خودا پیرۆزه‌، ئه‌ویش ئێوه‌ن. 


18 با كه‌س خۆی هه‌ڵنه‌خه‌ڵه‌تێنێت. ئه‌گه‌ر یه‌كێك له‌نێوانتان خۆی به‌ دانای ئه‌م ڕۆژگاره‌ ده‌زانێت، با ببێته‌ گێل تاكو ببێته‌ دانا. 19 چونكه‌ دانایی ئه‌م جیهانه‌ له‌لای خودا گێلایه‌تییه‌، له‌به‌ر ئه‌وه‌ی نووسراوه‌: {ئه‌وه‌ی داناكان به‌ فێڵبازی خۆیانه‌وه‌ ده‌گرێت.} 20 هه‌روه‌ها: {خوداوه‌ند بیركردنه‌وه‌ی داناكان ده‌زانێت كه‌ پووچه‌.} 21 كه‌واته‌، با كه‌س شانازی به‌ مرۆڤ نه‌كات! چونكه‌ هه‌موو شتێك هی ئێوه‌یه‌، 22 پۆڵۆس یان ئه‌پۆلۆس یاخود په‌ترۆس، جیهان یان ژیان یانیش مردن، شته‌كانی ئێستا یاخود داهاتوو - هه‌موو شتێك هی ئێوه‌یه‌، 23 ئێوه‌ش هی مه‌سیحن، مه‌سیحیش هی خودایه‌.

مه‌تا 7:  24-29  24 بۆیه‌ هه‌ر كه‌سێك گوێی له‌م وتانه‌م بێت و په‌یڕه‌وی بكات، وه‌ك پیاوێكی دانا وایه‌ كه‌ خانووه‌كه‌ی له‌سه‌ر به‌رد بنیادنابێت. 25 باران باری و لافاو هه‌ڵستا و ڕه‌شه‌با هه‌ڵیكرد و له‌و خانووه‌ی دا، به‌ڵام نه‌ڕووخا، چونكه‌ له‌سه‌ر به‌رد بنیاد نرابوو. 26 هه‌ر كه‌سێكیش گوێی له‌م وتانه‌م بێت و په‌یڕه‌وی نه‌كات، وه‌ك پیاوێكی گێل وایه‌ خانووه‌كه‌ی له‌سه‌ر لم بنیادنابێت. 27 باران باری و لافاو هه‌ڵستا و ڕه‌شه‌با هه‌ڵیكرد و له‌و خانووه‌ی دا و ڕووخا، ڕووخانه‌كه‌شی گه‌وره‌ بوو.) 


28 كاتێ عیسا ئه‌م وتانه‌ی ته‌واو كرد، خه‌ڵكه‌كه‌ له‌ فێركردنه‌كه‌ی سه‌رسام بوون، 29 چونكه‌ وه‌ك ده‌سه‌ڵاتدارێك فێری ده‌كردن، نه‌ك وه‌كو مالمه‌كانیان. 

به‌رپرسیاری:  بزانی كه‌ هه‌موو كات تۆ له‌نه‌و ئاماده‌بوونی خودا ڕاوه‌ستایت؟  ئاگادار به‌!                                                                                                          

7.  فێری به‌ندی نوێ بكه‌.  كۆرنسۆس 1  3: 11  كه‌س ناتوانێت بناغه‌یه‌كی دیكه‌ دابنێت له‌ پاڵ ئه‌وه‌ی دانراوه‌، كه‌ عیسای مه‌سیحه‌.

كۆرنسۆس 1  3: 11  كه‌س ناتوانێت بناغه‌یه‌كی دیكه‌ دابنێت له‌ پاڵ ئه‌وه‌ی دانراوه‌، كه‌ عیسای مه‌سیحه‌.

8.  بیركردنه‌وه‌ له‌ گۆرانی نوێ:  هه‌ر تۆ پیرۆزی و خۆشم ده‌وێی

9.  له‌ خوێندنه‌كه‌ له‌گه‌ڵ داواكردنه‌كانی و ‌ماوه‌یه‌كی نوێژ‌ ته‌واو بكه‌ن.

كۆمه‌له‌ی ڕێگای راستودرووستی

